
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան, ինչպես նաև հիմք ընդունելով Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշմամբ հաստատված` գնումների գործընթացի կազմակերպման մասին կարգի 32-րդ կետի 5-րդ ենթակետի <<բ>> պարբերությունը` Հայաստանի Հանրապետության կառավարությունը որոշում է.

1. <<Հայկական տպագրության 500-ամյա>> և <<Երևանը` 2012 թվականին գրքի համաշխարհային մայրաքաղաք>> ծրագրերի շրջանակներում համաքաղաքային միջոցառումների բացման արարողության և հանդիսավոր համերգի  կազմակերպման նպատակով <<Գիրք>> հիմնադրամին որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2012 թվականի առաջին կիսամյակում հատկացնել 300300.0 հազ. դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով):
2. Սահմանել, որ սույն որոշման 1-ին կետով հատկացված գումարի շրջանակներում <<Գիրք>> հիմնադրամի կողմից ապրանքների և ծառայությունների ձեռքբերումն իրականացվում է <<Գնումների մասին>> Հայաստանի Հանրա​պետու​թյան օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով:

ՏԵՂԵԿԱՆՔ – ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

   1. Իրավական ակտի անհրաժեշտությունը

  <<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է <<Հայկական տպագրության 500-ամյակ>> և <,Երևանը` 2012 թվականին գրքի համաշխարհային մայրաքաղաք>> ծրագրերի շրջանակներում համաքաղաքային միջոցառումների բացման արարողության և հանդիսավոր համերգի իրականացմամբ, որը մեծապես կնպաստի երկրում բարձր չափանիշների և արվեստի միջավայրի ստեղծմանը: Հանդիսավոր համերգը առավել ևս կընդգծի <<Հայկական տպագրության 500-ամյակ>> և <<Երևանը` 2012 թվականին գրքի համաշխարհային մայրաքաղաք>> հոբելյանական տոների նշանակալիությունը:

2. Կարգավորման նպատակը և բնույթը

  Բացման հանդիսավոր արարողության միջոցառումների և հանդիսավոր համերգի կազմակերպումը իրադարձային է: 

3. Նախագծի մշակման գործընթացում ներգրավված ինստիտուտները և անձինք

  Նախագիծը մշակվել է ՀՀ մշակույթի նախարարության կողմից:
4. Իրավական ակտի կիրառման դեպքում ակնկալվող արդյունքը
  <<Հայկական տպագրության 500-ամյակ>> և <<Երևանը` 2012 թվականին գրքի համաշխարհային մայրաքաղաք>> ծրագրերի շրջանակներում իրականացվող միջոցառումները, իբրև տոնակատարություն, ինտեգրում են Հայաստանը համաշխարհային մշակութային անցուդարձին` ապահովելով Երևանի` 2012 թ. գրքի համաշխարհային մայրաքաղաքի կարգավիճակի հանրահռչակումը: 

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
  ՀՀ մշակույթի նախարար` 




Հ. ՊՈՂՈՍՅԱՆ






